
Direccion Xeral de Calidade Ambiental,
Sostibilidade e Cambio Climatico

RESOLUCION POLA QUE SE FORMULA O INFORME AMBIENTAL ESTRATEXICO DA
MODIFICACION PUNTUAL NUM.1 DO PLAN XERAL DE ORDENACION MUNICIPAL DE AMES

Promotor: Concello de Ames
Organo substantivo: Direccion Xeral de Ordenacion do Territorio e Urbanismo
Expediente: 2021AAE2540

O Servizo de Avaliacion Ambiental de Plans e Programas, da Subdireccidon Xeral de Avaliacion
Ambiental, formulou a seguinte proposta:

ANTECEDENTES

1. O Plan xeral de ordenacién municipal (PXOM) vixente no concello de Ames aprobouse
definitivamente o0 28.06.2002.

2. O 11.02.2021 recibiuse na Direccién Xeral de Calidade Ambiental, Sostibilidade e Cambio
Climatico un escrito do Concello de Ames no que solicitaba iniciar o procedemento de avaliacion
ambiental estratéxica simplificada da “Modificacion puntual num. 1 do Plan xeral de ordenacion
municipal, parcela dotacional no solo urbano de Bertamirans. Concello de Ames”. Achegaba un
documento ambiental estratéxico e un borrador do planeamento.

3. O 18.02.2021 este 6rgano ambiental iniciou un periodo de consulta publica dos documentos
recibidos a través do portal web e consultou as administraciéns publicas afectadas e as persoas
interesadas para que, no prazo de dous meses, formulasen as observacions e suxestions que
considerasen oportunas.

CONSIDERACIONS LEGAIS

1. A Lei 2/2016, do 10 de febreiro, do solo de Galicia (LSG) e o seu Regulamento, aprobado
mediante Decreto 143/2016 do 22 de setembro (RLSG), integran no procedemento de aprobacion
dos instrumentos de planeamento urbanistico o proceso de avaliacion ambiental estratéxica
previsto na Lei 21/2013, do 9 de decembro, de avaliacion ambiental.

2. A Lei 9/2021, do 25 de febreiro, de simplificacion administrativa e de apoio a reactivacion
econdmica de Galicia establece, entre outras cuestions, determinaciéns para a racionalizacién
dos procedementos de avaliacion ambiental.

3. O artigo 46.2.a) da LSG sinala que deben someterse ao procedemento simplificado de avaliacion
ambiental estratéxica as modificacions menores do planeamento xeral de ordenacién municipal.

4. A LSG establece tamén que, antes de emitir o informe ambiental estratéxico, o 6rgano ambiental
sometera a documentacion as consultas do 6rgano competente en materia de urbanismo, das
demais administracions publicas afectadas e das persoas interesadas, que se pronunciaran no
prazo maximo de dous meses.

A Direccién Xeral de Calidade Ambiental, Sostibilidade e Cambio Climatico ten atribuidas as funciéns
en materia de avaliacién dos efectos de determinados plans e programas no ambiente, ao abeiro do
disposto no Decreto 42/2019, do 28 de marzo, polo que se establece a estrutura organica da
Conselleria de Medio Ambiente, Territorio e Vivenda.

. Informe ambiental estratéxico: MP nim.°1 PXOM de Ames

CONSIDERACIONS TECNICAS

1. Caracteristicas da modificaciéon puntual do PXOM

Ambito de actuacién: quinteiro de 4.410 m? de superficie situado na zona central do nucleo de
Bertamirans. Esta delimitado pola ria do Cémaro, a travesia Lodeiro, unha ria sen nome e a avenida
da Peregrina (que se corresponde coa estrada autonémica AC-544).

Os terreos, de titularidade municipal, estan clasificados como solo urbano e divididos por un antigo
camifio, diferenzandose duas zonas ao norte e sur do mesmo:

* Na zona norte, actualmente ocupada por un aparcadoiro en superficie, o solo esta clasificado
como urbano non consolidado e cualificado como “sistema de equipamentos en poligono de
solo urbano” -cun uso limitado ao dotacional administrativo- e como “rede viaria local en
ambitos de xestion”.

* A zona sur, onde se atopan unha antiga vivenda, un hérreo e duas palmeiras, forma parte do
solo urbano consolidado e esta cualificada como “rede viaria local en ambitos de xestiéon”.

Obxecto: recualificar o solo do @mbito como sistema xeral de equipamentos coa categoria de
“dotacional mudltiple”, para poder implantar varios equipamentos na vila de Bertamirans (como
biblioteca, centro para a mocidade ou praza de abastos).

Proposta: o borrador propon duas alternativas ademais da alternativa 0, ou de non actuacion. A
alternativa 1 consiste en manter o corpo edificatorio en forma de “L” invertida que establece o PXOM
ao norte do ambito para acoller equipamentos de categoria socio-cultural, e dispor outro volume na
esquina suroeste -onde se localiza a vivenda- para servizos urbanos (praza de abastos), deixando un
espazo destinado a viario entre eles.

A alternativa escollida (alternativa 2) consiste en destinar a totalidade do ambito a uso dotacional
multiple, permitindo que a categoria ou categorias especificas do equipamento se decidan nun
momento posterior. Esta proposta inclue o mantemento do uso actual de aparcadoiro no subsolo do
ambito, xa que se trata dun servizo que presenta unha grande intensidade. de se

Dita formulaciéon implica a recualificacion urbanistica dos terreos, asi como outros cambios no
planeamento xeral:

» Engadir no Titulo V-Capitulo 6 Condiciéns particulares do uso dotacional da Normativa a
categoria de equipamento dotacional multiple, facendo extensivas a esta categoria as
condiciéns establecidas para outros equipamentos.

* Modificar o artigo 5.6.4 Compatibilidade de usos regulando o uso do subsolo dos terreos
destinados a equipamento, coa finalidade de posibilitar a implantacion de infraestruturas,
equipamentos e aparcadoiros de titularidade publica

* Manter o nimero maximo de plantas previsto no PXOM (4), pero limitalo a duas plantas en
todo o perimetro en contacto coas alifiacions nun fondo minimo de 10,00 m.

* Incluir no Catalogo o hérreo existente no ambito, establecendo medidas para a sua
proteccién e conservacion.

* Incorporar unha nova disposicion na Normativa na que se recollan elementos vexetais de

interese a conservar -como as duas palmeiras situadas no ambito- asi como referencias para
0 acabado e medidas de integracion das edificacions que se implanten no ambito.

2. Caracteristicas ambientais da area probablemente afectada

A proposta de modificacion afecta a un recinto de terreo enclavado no centro da vila de Bertamirans,
unha area netamente urbana.

A zona norte do ambito, cunha superficie aproximada de 3.148m? utilizase na actualidade como
aparcadoiro e dispon dunha superficie pavimentada con aglomerado asfaltico. A zona sur, cunha
superficie 1.262m?, acolle unha vivenda familiar sen especial valor arquitectonico, un horreo, dous
exemplares arboreos (palmeiras) e restos dun muro tradicional.

Non se detecta a existencia de elementos naturais protexidos ou de especial interese que podan
verse afectados pola modificacion proposta. Tampouco se detectan riscos naturais ou antropicos que
poidan afectar ao ambito.

Ao sur do quinteiro existe un hérreo que se propoén incluir no Catalogo do PXOM. Non se localizan
outros bens patrimoniais na contorna préxima.

Na documentacién achegada indicase que o ambito dispén de acceso as redes de servizos
municipais de abastecemento e saneamento, asi como as infraestruturas de subministro eléctrico.

3. Periodo de consultas previas

Realizaronse as seguintes consultas previas a elaboracion deste informe ambiental estratéxico:

Resposta | Sen resposta

Direccién Xeral de Ordenacién do Territorio e Urbanismo X

Instituto de Estudos do Territorio X

Asemade, o borrador do plan mais o documento inicial estratéxico estiveron publicados no portal web
desta Conselleria de Medio Ambiente, Territorio e Vivenda para que o publico en xeral puidese
consultalos e facer observaciéns/suxestions de contido ambiental. Non se recibiu ningn comentario.

Todas as cuestidns formuladas deberan ser consideradas polo promotor na elaboracién e tramitacion
do planeamento, e para elo achéganse os textos integros recibidos. En todo caso, resumense a
continuacion as principais cuestions ambientais formuladas:

Instituto de Estudos do Territorio

Indica que a modificacidon non provocara un impacto significativo na contorna urbana e que, en todo
caso, pode supofier unha mellora na imaxe urbana respecto a ordenacién vixente. Ademais, valora
positivamente as medidas de integracion paisaxistica, en concreto a limitaciéon a duas plantas e a
continuidade dos espazos verdes co equipamento dotacional situado ao nordés.

De acordo co artigo 35 do Regulamento da Lei 7/2008, a modificacion debera incorporar un estudo da
paisaxe, para o cal se considera suficiente o incluido no borrador, se ben debe completarse coa
xustificacién do cumprimento das Directrices de paisaxe, en concreto as relativas & ordenacion do
solo urbano recollidas no apartado DX.06. Por outro lado, para a definicion das condicions de
pavimentacion exterior, sinalizacion, etc., recoméndase consultar a Guia de boas practicas en
intervenciéns en espazos publicos (dispofiible na paxina web desta conselleria).

Lembra que, de acordo co artigo 7.2 da Lei 7/2008 e o artigo 41.1 do Regulamento da Lei 7/2008, tras
a sua aprobacion inicial, esta modificacion debera someterse a informe do Instituto de Estudos do
Territorio.

4. Efectos ambientais previsibles. Analise segundo os criterios do anexo V da Lei 21/2013

Coa modificacion puntual preténdese mudar a cualificacion urbanistica duns terreos situados na vila
de Bertamirans para poder implantar varios equipamentos publicos.

A proposta non establece un marco para a futura autorizaciéon de proxectos, mais ala dos necesarios
para implantar os usos e actividades necesarios, e ocupa unha reducida extension territorial.

O ambito afecta exclusivamente a terreos incluidos na trama urbana, onde o planeamento vixente xa
prevé acoller equipamentos publicos. En consecuencia, non se agardan efectos na ocupacion do solo
derivados da recualificacion prevista.

Non se agardan tampouco efectos negativos sobre a paisaxe urbana, e mesmo a proposta pode
supoiier unha mellora respecto a ordenacion vixente. Malia que se valoran positivamente as medidas
propostas para a integraciéon das futuras edificacions na contorna urbana, |lémbrase que o estudo da
paisaxe presentado debe completarse coa xustificacion do cumprimento das Directrices de paisaxe,
en concreto as relativas a ordenacion do solo urbano recollidas no apartado DX.06.

Considérase que a proposta incide positivamente na conservacion do patrimonio cultural, ao
promover a catalogacion do hérreo existente no ambito.

A vista do exposto, non cabe esperar que se produzan efectos ambientais significativos como
consecuencia da modificaciéon puntual do PXOM.

PROPOSTA

Tendo en conta o resultado das consultas realizadas e de conformidade cos criterios do anexo V da
Lei 21/2013, do 9 de decembro, de avaliacion ambiental, propofio non someter ao procedemento de
avaliacion ambiental estratéxica ordinaria a “Modificacion puntual num. 1 do Plan xeral de ordenacién
municipal, parcela dotacional no solo urbano de Bertamirans” no Concello de Ames, posto que non se
prevén efectos significativos sobre o medio ambiente.

Santiago de Compostela, na data da sinatura dixital

Maria Carmen Paz Cornes
Xefa do Servizo de Avaliacion Ambiental e Plans e Programas

Juan Manuel Camifio Soto
Subdirector xeral de Avaliacion Ambiental

Asinado por: CAMINO SOTO, JUAN MANUEL
Cargo: Subdirector Xeral de Avaliacién Ambiental

Data e hora: 07/05/2021 15:01:10

Asinado por: PAZ CORNES, MARIA CARMEN
Cargo: Xefa do Servizo de Avaliacion Ambiental de

Plans
Data e hora: 07/05/2021 14:59:03

De acordo coa proposta anterior, RESOLVO:

Non someter ao procedemento de avaliacion ambiental estratéxica ordinaria a “Modificacion puntual
num. 1 do Plan xeral de ordenacion municipal, parcela dotacional no solo urbano de Bertamirans”, no
concello de Ames, xa que non se prevén efectos ambientais significativos.

Esta resolucién farase publica no Diario Oficial de Galicia e no portal web da Conselleria de Medio
Ambiente, Territorio e Vivenda (https://cmatv.xunta.gal/busca-por-palabra-clave), e remitirase ao
Concello de Ames xunto con copia dos escritos recibidos na fase de consultas previas.

Segundo o disposto no artigo 35.2.c da Lei 9/2021, do 25 de febreiro, o informe ambiental estratéxico
perdera a suUa vixencia e cesara na produciéon dos seus efectos se non se aproba a modificaciéon no
prazo maximo de seis anos dende a sua publicacién no Diario Oficial de Galicia. En todo caso, o
érgano ambiental podera acordar unha proérroga da vixencia do dito informe ambiental estratéxico por
outro prazo maximo de dous anos, tras solicitude formulada polo promotor antes do transcurso do
prazo sinalado de seis anos.

Contra esta resolucidn non procedera recurso algun, sen prexuizo dos que procedan en via
administrativa ou xudicial fronte ao acto, no seu caso, de aprobacién da modificacion puntual (artigo
31.5 da Lei 21/2013 do 9 de decembro).

Santiago de Compostela, na data da sinatura dixital

Maria Sagrario Pérez Castellanos
Directora xeral de Calidade Ambiental, Sostibilidade e Cambio Climatico

Asinado por: PEREZ CASTELLANOS, SAGRARIO

Cargo: Directora Xeral

Data e hora: 08/05/2021 10:14:38

